
 

  

 

ᑐᓴᒐᒃᓴᖅ 
ᒫᓐᓇ ᑐᓴᒐᒃᓴᖅ ᓴᕿᑕᐅᔪᖅ 
 
ᑲᓇᑕᒥ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ 2020 ᐅᑭᐅᖅᑕᖅᑐᓕᐊᕐᓂᖓᑦ 
 

ᔫᓐ 9, 2020    ᔭᓗᓇᐃ, ᓄᓇᑦᓯᐊᖅ  ᑲᓇᑕᒥ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ  
 

ᐅᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᖏᖅᓯᒪᑦᑎᐊᕐᒪᑕ ᐃᒫᒍᑦ ᐊᑦᑕᕐᓇᖅᑐᑰᓕᖅᑐᖃᖁᓇᒍ, ᑐᓂᓯᓯᒪᔪᑦ ᐱᒻᒪᕆᐅᔪᒥᒃ ᐱᔨᑦᑎᕋᐅᑎᓂᒃ 
ᐅᒥᐊᖅᑐᖅᑐᓄᑦ, ᐊᒻᒪᓗ ᖃᓄᐃᑦᑎᐊᖁᓪᓗᒋᑦ ᐊᒻᒪᓗ ᐊᑦᑕᕐᓇᖅᑐᒦᖁᓇᒋᑦ ᑕᒪᕐᒥᒃ ᑲᓇᑕᒥᐅᑦ. ᐅᑯᐊ ᑲᓇᑕ ᐅᒥᐊᕐᔪᐊᑦ 
ᐱᓐᖏᖕᓇᖅᑐᓕᕆᔨᒃᑯᑦ ᐊᕐᕌᒍᑕᒫᑦ ᐅᑭᐅᖅᑕᖅᑐᒧᑦ ᓯᑯᓯᐅᑎᒋᔭᐅᔪᖅ ᐊᑦᑕᕐᓇᖅᑐᖃᓐᖏᑦᑐᒥᒃ ᐊᒻᒪᓗ ᐱᐊᓚᔪᒥᒃ ᓄᒃᑕᕐᓂᐊᕐᒪᑕ 
ᐅᒥᐊᕐᔪᐊᑦ ᐊᒻᒪᓗ ᐱᖁᑎᒃᓴᐃᑦ ᐅᑭᐅᖅᑕᖅᑐᖅ ᐃᒪᖏᓐᓂ, ᐅᑯᐊᓗ ᐊᑑᑎᖃᖅᑐᑦ ᓄᓇᓖᑦ ᑭᓱᖃᕈᓐᓇᕐᓂᐊᕐᒪᑕ. ᑲᓇᑕ ᐅᒥᐊᕐᔪᐊᑦ 
ᐱᓐᖏᖕᓇᖅᑐᓕᕆᔨᒃᑯᑦ ᐱᑕᖃᐃᓐᓇᕐᓂᐊᖅᑐᖅ ᑲᓇᑕᐅᑉ ᐅᑭᐅᖅᑕᖅᑐᐊᓂ ᐊᑑᑎᖃᖅᑐᓂᒃ ᐱᔨᑦᑎᕋᕐᓗᑎᒃ, ᓲᕐᓗ ᕿᓂᖅᑎᐅᓗᑎᒃ ᐊᒻᒪᓗ 
ᐱᓐᖏᖕᓇᖅᑐᓕᕆᖃᑦᑕᕐᓗᑎᒃ, ᐃᑲᔪᕐᓗᑎᒃ ᖃᐅᔨᓴᖅᑎᒻᒪᕇᑦ ᖃᐅᔨᓴᕆᐊᖃᖅᑐᑦ, ᑕᕆᐅᕐᒥ ᑐᓴᐅᒪᖃᑎᒌᒃᑎᑦᑎᓂᖅ ᐊᒻᒪᓗ ᐅᒥᐊᕐᔪᐊᑦ 
ᐃᖏᕐᕋᔪᑦ ᐊᒥᓱᑦ ᐃᖏᕐᕋᑦᑎᐊᖁᓪᓗᒋᑦ, ᐃᑲᔪᕐᓗᒋᑦ ᐅᒥᐊᖅᑑᑎᖏᓐᓂᒃ, ᐊᒻᒪᓗ ᑕᕆᐅᖅ ᐊᕙᑖᓂ ᓴᐳᒻᒥᓯᒪᓗᒋᑦ.        
 

ᐅᓇ ᐊᕐᕌᒍᑕᒫᑦ ᓯᑯᓯᐅᕐᓂᖅ ᐅᑭᐅᖅᑕᖅᑐᑉ ᐃᒪᖏᓐᓂ ᐱᒋᐊᕐᓂᐊᖅᑐᒍᑦ ᔫᓐ 22, 2020 ᐊᒻᒪᓗ ᐃᖏᕐᕋᐃᓐᓇᕐᓗᑕ ᑎᑭᓪᓗᒍ ᓄᕕᐱᕆ. 8-
ᖑᔪᑦ ᑲᓇᑕ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᓯᑯᓯᐅᑎᑦ ᐃᓂᓕᐅᖅᓯᒪᔪᑦ ᐃᖏᕐᕋᓯᓂᐊᖅᑐᑦ ᑕᒪᑐᒪᓂ ᐊᕐᕌᒍᒥ ᐃᑲᔪᕆᐊᕐᓗᒋᑦ 
ᐅᑭᐅᖅᑕᖅᑐᒥ ᓄᓇᓖᑦ ᐊᒻᒪᓗ ᐃᖏᕐᕋᔪᓄᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᓄᑦ ᐊᖏᖅᓯᒪᒐᒥᒃ. 

 

• ᔫᓐ 22 ᑲᓇᑕᐅᑉ ᐅᒥᐊᕐᔪᐊᖓ ᐱᐊᕆ ᐅᓚᑎᓵᓐ ᐊᐅᓪᓚᕐᓗᓂ ᑯᐸᐃᒃ ᓯᑎ, ᑯᐸᐃᒃ, ᓯᑯᒥᒃ ᓯᖁᑦᑎᕆᔭᖅᑐᖅᑐᖅ   
ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐱᔨᑦᑎᕋᖅᑎᑦ ᐱᓕᕆᑎᑦᑎᔾᔪᑎᖏᑦ ᐊᒻᒪᓗ ᐅᓯᑲᔭᕆᐊᖃᖅᑐᑦ ᐅᓖᑲᒧᑦ 

• ᔫᓐ 22     ᑲᓇᑕᐅᑉ ᐅᒥᐊᕐᔪᐊᖓ ᑎᐅᓕ ᕚᒃᔅ ᐊᐅᓪᓚᕐᓗᓂ ᓯᑦ ᔮᓐᔅ, ᓅᕙᐅᓛᓐᑦ ᓯᑯᒥᒃ ᓯᖁᑦᑎᕆᔭᖅᑐᖅᑐᖅ   

• ᔪᓚᐃ 1 ᑲᓇᑕᐅᑉ ᐅᒥᐊᕐᔪᐊᖓ ᑲᑉᑕᓐ ᒫᓕ ᑰᓪ ᐊᐅᓪᓚᕐᓗᓂ ᓯᑦ ᔮᓐᔅ, ᓅᕙᐅᓛᓐᑦ ᓯᑯᒥᒃ ᓯᖁᑦᑎᕆᔭᖅᑐᖅᑐᖅ ᐊᒻᒪᓗ 
ᐱᓕᕆᓂᐊᕐᒪᒍ ᐸᐃᓱ ᒎᔅ, ᐊᕐᕌᒍᒧᑦ ᐱᖁᓯᒃᓴᖏᓐᓂᒃ ᑑᓕ ᔪᓚᐃᑎᑦ ᓯᑕᐃᑦᔅ ᖃᖓᑕᓲᑦ ᐅᓇᑕᖅᑐᒃᓴᖏᑦ ᐃᓂᖃᖅᑐᑦ 
ᐊᑯᑭᑦᑐᓂ 

• ᔪᓚᐃ 1  ᑲᓇᑕᐅᑉ ᐅᒥᐊᕐᔪᐊᖓ ᕼᐃᓄᓕ ᓛᓴᓐ, ᐊᐅᓚᕐᓗᓂ ᓯᑦ ᔮᓐᔅ, ᓅᕙᐅᓛᓐᑦ ᓯᑯᒥᒃ ᓯᖁᑦᑎᕆᔭᖅᑐᖅᑐᖅ, ᒪᑐᐃᕐᓄᒍ ᐊᒻᒪᓗ 
ᒪᑐᓗᒍ ᑭᓪᓕᖅ ᐊᒻᒪᓗ ᐅᒥᐊᖅᑐᖅᑐᑦ ᐃᑲᔪᕆᐊᕐᓗᒋᑦ    

• ᔪᓚᐃ 10 ᑲᓇᑕᐅᑉ ᐅᒥᐊᕐᔪᐊᖓ ᓲ ᒍᐃᕗᓕᑦ ᓘᓕᐄ ᐊᐅᓪᓚᕐᓗᓂ ᕕᒃᑐᐊᓕᐊ, ᐳᑎᓯ ᑲᓚᑉᐱᐊ ᓯᑯᒥᒃ ᓯᖁᑦᑎᕆᔭᖅᑐᖅᑐᖅ, 
ᐃᑲᔪᕆᐊᕐᓗᓂ, ᐊᒻᒪᓗ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐱᔨᑦᑎᕋᖅᑎᖏᑦᑕ ᐱᓕᕆᑎᑦᑎᔾᔪᑎᖏᑦ    

• ᔪᓚᐃ 16   ᑲᓇᑕᐅᑉ ᐅᒥᐊᕐᔪᐊᖓ ᐊᒧᑦᓯᓐ, ᐊᐅᓪᓚᕐᓗᓂ ᑯᐸᐃᒃ ᓯᑎ, ᑯᐸᐃᒃ, ᓯᑯᒥᒃ ᓯᖁᑦᑎᕆᔭᖅᑐᖅᑐᖅ ᐊᒻᒪᓗ ᖃᐅᔨᓴᖅᑎᒻᒪᕇᑦ 
ᐱᓕᕆᑎᑦᑎᔾᔪᑎᖏᑦ 

• ᔪᓚᐃ 24 ᑲᓇᑕᐅᑉ ᐅᒥᐊᕐᔪᐊᖓ ᓗᐃ ᐃᔅ. ᓯᑦ-ᓚᕌᑦ, ᐊᐅᓪᓚᕐᓗᓂ ᑯᐸᐃᒃ ᓯᑎ, ᑯᐸᐃᒃ, ᓯᑯᒥᒃ ᓯᖁᑦᑎᕆᔭᖅᑐᖅᑐᖅ ᐊᒻᒪᓗ 
ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐱᔨᑦᑎᕋᖅᑎᖏᑦᑕ ᐱᓕᕆᑎᑦᑎᔾᔪᑎᖏᑦ     

• ᐋᒍᓯ 19 ᑲᓇᑕᐅᑉ ᐅᒥᐊᕐᔪᐊᖓ ᑏᔅ ᒍᓘᓯᓕᐄ, ᐊᐅᓪᓚᕐᓗᓂ ᑯᐸᐃᒃ ᓯᑎ, ᑯᐸᐃᒃ, ᓯᑯᒥᒃ ᓯᖁᑦᑎᕆᔭᖅᑐᖅᑐᖅ ᐊᒻᒪᓗ ᑲᓇᑕᒥ 
ᐃᒪᕐᒥᐅᑕᓕᕆᔨᒃᑯᑦ ᐱᔨᑦᑎᕋᖅᑎᖏᑦᑕ ᐱᓕᕆᑎᑦᑎᔾᔪᑎᖏᑦ     

 

ᐅᑯᐊ ᑲᓇᑕ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᐱᓕᕆᔪᓐᓇᑦᑎᐊᖅᑐᓂᒃ ᓴᓇᔨᖃᖅᑐᑦ ᐊᒻᒪᓗ ᐊᖓᔪᖅᑳᖃᖅᑐᑦ 
ᐃᑲᔪᑐᐃᓐᓇᕆᐊᖃᓕᖅᓯᒪᔪᑦ ᐅᒥᐊᕐᔪᐊᓂᒃ ᐅᓯᑲᖅᑕᖅᑐᓂᒃ ᑲᒻᐸᓂ ᐊᕐᕌᒍᒥ ᐅᑭᐅᖅᑕᖅᑐᒧᑦ ᐅᓯᑲᖅᑕᖅᑎᓪᓗᒋᑦ, ᑕᐃᔭᐅᓲᖅ 
ᐅᒥᐊᕐᔪᐊᑰᖅᑎᑕᐅᔪᑦ. ᐊᒻᒪᓗ ᓯᑯᒥ ᒪᓕᒃᑕᐅᓂᐊᕐᒪᑕ, ᖃᐅᑕᒫᑦ ᖃᓄᐃᓕᖓᓕᕐᒪᖔᑕ ᑐᓴᐅᒪᑎᑦᑎᓗᑎᒃ ᓯᑯ ᖃᓄᐃᓕᖓᖕᒪᖔᑕ ᐊᒻᒪᓗ 
ᓯᑯᓯᐅᑎ ᐃᖏᕐᕋᓂᐊᖅᑕᖏᑦ ᐱᓕᕆᐊᕆᓂᐊᖅᑕᖏᑦ ᑲᒻᐸᓂᐅᔪᓄᑦ ᐊᒻᒪᓗ ᐱᓇᓱᐊᖃᑎᒥᖕᓄᑦ ᑕᐃᒪᖓᓕᒫᖅ ᐅᒥᐊᖅᑐᕐᓇᖅᑎᓪᓗᒍ 
ᐃᑲᔫᑎᓂᐊᖅᑐᑦ ᐃᖏᕐᕋᑦᑎᐊᖁᓪᓗᒋᑦ ᐱᔭᕇᑦᑎᐊᕐᓗᑎᒃ ᐅᒥᐊᕐᔪᐊᑰᖅᑎᑦᑎᓂᖅ ᐅᒥᐊᕐᔪᐊᖃᕐᓇᐅᑎᓪᓗᒍ ᐅᑭᐅᖅᑕᖅᑐᖅ.  

ᐅᑯᐊ ᑲᓇᑕ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᓄᖃᓚᐅᖅᓯᒪᒐᑎᒃ ᒥᐊᓂᕆᔪᑦ ᓄᕙᖕᓂᕐᔪᐊᖅ-19 ᐊᐃᑦᑐᕐᓗᐃᕙᓪᓕᐊᓂᖓ ᐊᒻᒪᓗ 
ᓴᓇᖃᑎᒋᓪᓗᒋᑦ ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᖏᑦ ᐊᒻᒪᓗ ᒐᕙᒪᒃᑯᑦ, ᑎᐅᓕᑐᐊᓕ ᒐᕙᒪᒃᑯᑦ, ᓄᓇᓖᑦ, ᑲᒻᐸᓂ, ᐊᒻᒪᓗ ᐊᓯᖏᑦ ᐱᓇᓱᐊᖃᑎᒌᑦ 
ᐃᓱᒪᓕᐅᕆᓂᐊᕐᒪᑕ ᒪᓕᒡᓗᒋᑦ ᐱᐅᓛᓂᒃ ᒪᓕᖁᔭᐅᔪᓂᒃ ᐊᑐᐃᓐᓇᐅᑎᑕᐅᔪᓕᒃ ᒐᕙᒪᑐᖃᒃᑯᓂᑦ, ᑲᓇᑕᒥ ᐊᕕᒃᑐᖅᓯᒪᔪᑦ ᐊᒻᒪᓗ 
ᑎᐅᓕᑐᐊᓕᔅ ᒐᕙᒪᒃᑯᖏᓐᓂᒃ, ᐊᒻᒪᓗ ᓄᓇᓕᖕᓂ ᐋᓐᓂᐊᕕᖕᓂᑦ ᐊᖓᔪᖅᑳᖏᓐᓂᑦ. ᐅᑯᐊ ᑲᓇᑕ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ 
ᐳᖅᑐᓂᖓ ᐱᔨᑦᑎᕋᐅᑎᖏᑦ ᑕᐃᒪᓐᓇᐃᓕᖓᑦᑎᐊᖏᓐᓇᕐᓂᐊᖅᑐᑦ ᐃᖏᕐᕋᑦᑎᐊᑐᐃᓐᓇᕐᓗᑕ ᐊᒻᒪᓗ ᑲᓇᑕᐅᑉ ᐱᐅᓯᖏᑦ 
ᐊᐅᓚᑦᑎᔾᔪᑎᒋᔭᑦᑎᓐᓄᑦ ᒪᓕᒋᐊᖃᖅᑐᑦ ᐋᕿᒃᑕᐅᓯᒪᑦᑎᐊᖅᑐᑦ ᐊᐅᑦᑐᕐᓗᐃᔪᖃᕐᓂᐊᓐᖏᒻᒪᑦ ᑕᒪᑐᒥᖓ ᐋᓐᓂᐊᓇᖅᑐᒥᒃ. ᐅᓇ 
ᐃᓚᖃᖅᑐᖅ ᓯᕗᓂᐊᓂ ᖃᐅᔨᓴᖅᑕᐅᓗᑎᒃ ᐊᒻᒪᓗ ᐊᑐᓕᖅᑎᑦᑎᓯᒪᓗᑎᒃ ᐅᒥᐊᕐᔪᐊ ᐃᓗᐊᓂ ᓴᓗᒪᑦᑎᐊᕋᓱᐊᕐᓂᕐᒥᒃ ᐊᑐᖅᓯᖃᑦᑕᕐᓗᑎᒃ 
ᑕᒪᕐᒥᒃ ᐅᒥᐊᕐᔪᐊᒥ ᓴᓇᔨᑦ ᐃᑭᒪᔪᑦ ᐅᑭᐅᖅᑕᖅᑐᓕᐊᖅᑐᑦ.       
 
ᐱᔾᔪᑎᒋᓪᓗᒍ ᐅᓇ ᐊᐃᑦᑐᕐᓗᐃᕙᓪᓕᐊᔪᖅ ᖃᓂᒪᓇᕐᒥᒃ, ᑕᒪᕐᒥᒃ ᐊᑑᑎᖃᓐᖏᑦᑐᑦ ᐃᓄᓕᒫᓂᒃ ᐅᐸᒃᓯᓯᒪᓂᖅ ᐱᓕᕆᔭᖅᑐᖅᓯᒪᑎᓪᓗᒋᑦ 
ᐅᑭᐅᖅᑕᖅᑐᒥ ᑕᒪᓐᓇ ᐊᑐᖅᑕᐅᔮᓐᖏᑦᑐᖅ ᑕᒪᑐᒪᓂ ᐊᕐᕌᒍᒥ. ᐅᓇ ᐃᓚᒋᔭᐅᔪᖅ ᓯᒡᔭᖓᓂ ᐅᐸᒃᑕᐅᓐᖏᓪᓗᑎᒃ ᐱᓐᖏᓇᖅᑐᓕᕆᔨᒃᑯᑦ 
ᐅᒥᐊᕐᔪᐊᑉ ᓴᓇᔨᖏᓐᓄᑦ, ᓄᓇᓕᖕᓄᑦ ᐳᓛᖅᑕᐃᓕᓗᑎᒃ, ᒪᑐᐃᖓᔾᔮᓐᖏᑦᑐᑦ ᐃᓄᖕᓂᒃ ᖃᐃᔪᓐᓇᕐᑎᑦᑎᓂᖅ, ᐃᖃᐃᓕᓴᕆᐊᕐᓂᐊᓐᖏᑦᑐᑦ 
ᐊᒻᒪᓗ ᐳᓚᕋᔾᔮᓐᖏᑕᖏᑦ ᓄᓇᓖᑦ ᑲᓇᑕ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᓂᑦ. ᓱᓕ ᓴᐳᒻᒥᑦᑎᐊᕐᓂᐊᕐᓗᒍ ᐅᑭᐅᖅᑕᖅᑐᖅ, ᐅᒥᐊᕐᔪᐊᒥ 
ᓴᓇᔨᑦ ᐊᒻᒪᓗ ᐅᒥᐊᑦ ᐅᐸᒍᑎᑦᑕᐃᓕᒪᓂᐊᖅᑐᑦ ᓄᓇᓕᖕᓄᑦ ᑭᓯᐊᓂ ᑕᐃᒪᓐᓇᐅᔭᕆᐊᖃᓪᓚᕆᓕᕈᑎᒃ, ᓲᕐᓗ ᐋᓐᓂᐊᔪᒥᒃ 
ᑐᐊᕕᕐᓇᖅᑐᓕᕆᓂᐊᖅᑎᓪᓗᒋᑦ.    
 

ᐅᖃᖅᑕᐅᔪᑦ 

 

“ᐅᑯᐊ ᑲᓇᑕ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᐊᑑᑎᖃᓛᖑᖕᒪᑕ ᐅᑭᐅᖅᑕᖅᑐᖅ ᓄᓇᖏᓐᓄᑦ ᐱᖁᑎᒃᓴᖏᓐᓂᒃ ᐅᒥᐊᕐᔪᐊᑰᖅᑎᑦᑎᓂᖅ 
ᐊᒻᒪᓗ ᐊᑦᑕᕐᓇᖅᑕᐃᓕᑎᑦᑎᓂᖅ ᐅᒥᐊᖅᑐᖅᑐᓂᒃ ᐊᒻᒪᓗ ᐃᒪᕕᑦᑎᓐᓂᒃ. ᑕᒪᑐᒪᓂ ᐊᕐᕌᒍᒥ ᐊᖏᔪᒥᒃ ᐊᔾᔨᒋᔭᐅᓐᖏᑦᑐᖅ ᐅᕙᑦᑎᓐᓄᑦ. 
ᐊᑐᓂ ᐅᑭᐅᖅᑕᖅᑐᒥ ᐅᒥᐊᕐᔪᐊᓕᕆᓂᖅ ᐱᕕᖃᕐᑎᑦᑎᕙᖕᒪᑦ ᓄᑖᓂᒃ ᐃᓕᑦᑎᕙᒡᖢᑕ ᐊᒻᒪᓗ ᓴᓇᖃᑎᒋᓗᒋᑦ ᓄᓇᖅᑲᖅᑳᖅᓯᒪᔪᑦ ᐃᓄᐃᑦ 
ᓄᓇᖏᑦ ᐊᒻᒪᓗ ᐊᐅᓚᑦᓯᔨᖏᑦ ᐊᒥᓱᓄᑦ ᐃᖏᕐᕋᓯᑎᑕᐅᓯᒪᔪᓄᑦ. ᑕᐃᑲᓂ ᑲᓂᒌᓗᐊᖅᑕᐃᓕᒪᑎᓪᓗᑕ ᐃᓅᖃᑎᑦᑎᓄᑦ ᓄᓇᓕᖕᓂᒡᓗ 
ᑕᒪᑐᒪᓂ ᐊᕐᕌᒍᒥ ᐊᐃᑦᑐᐃᔪᖃᕐᓂᐊᓐᖏᒻᒪᑦ ᖃᓂᒪᓇᖅᑐᒥᒃ, ᐱᔨᑦᑎᕋᕐᓂᕗᑦ ᑕᐃᒪᓐᓇᑐᐃᓐᓇᐅᓂᐊᖅᑐᖅ ᓱᓕ, ᑐᓂᓯᓯᒪᓗᑕ ᐱᒻᒪᕆᐅᔪᓂᒃ 
ᓯᑯᓯᐅᑎᑦ ᐊᑐᖅᑕᐅᒋᐊᖃᕐᒪᑕ ᐃᑲᔫᑎᒋᔭᐅᓗᑎᒃ, ᕿᓂᖅᑎᐅᓗᑎᒃ ᐊᒻᒪᓗ ᐱᓐᖏᓇᖅᑐᖃᖅᑎᓪᖢᒍ ᐱᔨᑦᑎᕋᕐᓗᑎᒃ, ᐊᒻᒪᓗ 
ᐱᓕᕆᑎᑦᑎᔨᒋᔭᐅᓗᑎᒃ ᐅᑭᐅᖅᑕᖅᑐᒧᑦ.” 

ᐅᓇ ᒥᓂᔅᑕ ᐳᓇᑎᑦ ᔪᐊᑕᓐ, ᒥᓂᔅᑕ ᐃᖃᓗᓕᕆᔨᒃᑯᑦ, ᐃᒪᕕᓕᕆᔨᒃᑯᑦ ᐊᒻᒪᓗ ᑲᓇᑕ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ  

“ ᐅᑯᐊ ᑲᓇᑕ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᓴᓇᖃᑎᒋᔭᖏᑦ ᖃᓂᒋᓪᓗᒋᑦ ᐃᖏᕐᕋᔪᓕᕆᔨᒃᑯᑦ ᑲᓇᑕ ᐊᒻᒪᓗ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᑎᒥᖁᑎᖏᑦ ᑲᓇᑕᒥ ᑕᒪᓐᓇᐅᑎᓪᓗᒍ ᓄᕙᖕᓂᐊᕐᔪᐊᖅ-19 ᐱᓕᕆᖃᑕᐅᓗᑎᒃ ᐃᓄᐃᑦ, ᐊᓪᓚᐃᑦ, ᐊᒻᒪᓗ 
ᐊᓪᓚᐃᖓᔪᑦ ᒐᕙᒪᒃᑯᑦ ᐊᒻᒪᓗ ᐊᐅᓚᑦᓯᔨᑦ, ᑎᐅᓕᑐᐊᓕᔅ ᒐᕙᒪᒃᑯᑦ, ᑲᒻᐸᓂᑦ ᐊᒻᒪᓗ ᐅᑭᐅᖅᑕᖅᑐᒧᑦ ᐱᓇᓱᐊᖃᑕᐅᔪᑦ ᐱᐅᓂᖅᐸᐅᔪᒥᒃ 
ᐊᑦᑕᕐᓇᖅᑐᖃᓐᖏᑦᑐᒥᒃ ᐱᕐᕈᓗᐊᕿᔪᖃᖁᓇᒋᑦ ᑐᓂᓯᓂᐊᕐᓗᑎᒃ ᐊᑑᑎᖃᓛᖑᔪᓂᒃ ᑖᒃᑯᓄᖓ ᐱᖁᑎᒃᓴᖏᓐᓂᒃ ᐅᑭᐅᖅᑕᖅᑐᖅ. ᐅᓇ 
ᓯᕗᓪᓕᖅᐸᐅᑎᓯᒪᔭᕗᑦ ᖃᓂᒪᓕᖅᑐᖃᖁᓇᒍ ᐊᒻᒪᓗ ᐱᕐᕈᓗᐊᕿᔪᖃᖁᓇᒍᑦ ᐊᑦᑕᕐᓇᖅᑐᑰᓕᖁᓇᒋᑦ ᓴᓇᔨᕗᑦ ᐊᒻᒪᓗ ᐃᓄᐃᑦ ᐊᒻᒪᓗ ᓄᓇᓖᑦ 
ᑖᒃᑯᐊ ᐱᔨᑦᑎᕋᕐᕕᒋᔭᕗᑦ ᐅᑭᐅᖅᑕᖅᑐᒥ, ᑕᒪᕐᒥᒃ ᑕᕆᐅᕐᒥ ᐊᒻᒪᓗ ᓯᒡᔭᖏᓐᓂ. ᐊᑐᖅᓯᑎᑦᑎᓂᐊᕋᑦᑕ ᐸᕐᓇᐅᓯᖅᓯᒪᓗᑕ ᐊᒻᒪᓗ 
ᓯᕗᓪᓕᐅᖁᔭᑦᑎᓐᓂᒃ ᒪᓕᑦᑎᐊᕐᓂᐊᕐᒪᑕ ᑕᒪᒃᑯᓄᖓ ᐅᑭᐅᖅᑕᖅᑐᒥ ᐱᓇᓱᐊᖃᑎᒋᔭᑦᑎᒍᑦ ᐱᑎᑕᐅᓗᑎᒃ ᐱᒻᒪᕆᐅᓛᑦ ᐊᑑᑎᖃᓛᖑᔪᑦ 
ᐱᓕᕆᑎᑦᑎᔾᔪᑎᖏᑦ ᐊᓯᐅᖃᔪᖃᖅᑎᓪᓗᒍ ᕿᓂᖅᑎᑦ ᐊᒻᒪᓗ ᐱᓐᖏᖕᓇᖅᑐᓕᕆᓪᓗᑎᒃ, ᓯᓚᑦᑎᓐᓂ ᐱᓕᕆᔭᕆᐊᓕᑦ, ᐊᒻᒪᓗ ᓯᑯᓯᐅᑕᐅᓪᓗᑎᒃ 
ᐃᑲᔪᖅᑐᑦ ᓄᓇᓖᑦ ᐱᖁᑎᑖᕐᓂᐊᕐᒪᑕ. ᐊᖏᖅᓯᒪᑦᑎᐊᖅᑐᒍᑦ ᑲᔪᓯᑦᑎᐊᖏᓐᓇᕐᓂᐊᖅᑐᖅ ᐅᑭᐅᖅᑕᖅᑐᓕᐊᕐᓂᕗᑦ ᐊᐅᔭᒃᑯᑦ ᐊᒻᒪᓗ 
ᐱᓕᕆᖃᑎᒋᓗᒋᑦ ᐅᑭᐅᖅᑕᖅᑐᖅ ᐊᕐᕌᒍᑕᒫᑦ ᓯᕗᓪᓕᖅᐹᖑᑎᑉᐸᒃᑕᑦᑎᒍᑦ.”     

ᓂᐅ ᐅ’ᕈᐊᒃ, ᐃᑲᔪᖅᑎᖓ ᑲᒥᓯᓇ,  ᑲᓇᑕ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ, ᐅᑭᐅᖅᑕᖅᑐᖅ ᓄᓇᖏᓐᓄᑦ. 

 

ᓱᓕᔪᑦ 

 

• ᓯᒡᔭᒥ ᐱᕐᕈᓗᐊᕿᔪᓂᒃ ᐃᑲᔪᕐᓂᖅ ᐅᒥᐊᕐᓂᒃ ᑲᖏᖅᖠᓂᕐᒥ, ᓄᓇᕗᑦ ᒪᑐᐃᑲᓐᓂᕐᓂᐊᖅᑐᖅ ᔫᓐ 17, 2020, ᐊᒻᒪᓗ 
ᒪᑐᐃᖓᑎᑕᐅᓂᐊᖅᑐᖅ ᓄᓇᖅᑲᖅᑳᖅᓯᒪᔪᒥᑦ ᐃᓕᓐᓂᐊᖅᑎᒥᑦ ᓄᓇᓕᖕᓂᑦ ᑕᕆᐅᕐᒥ ᕿᓂᖅᑎᑦ ᐊᒻᒪᓗ ᐱᓐᖏᖕᓇᖅᑐᓕᕆᔨᒃᑯᑦ. 
ᐅᓇ ᓈᓚᐅᑎᖃᕐᕕᖓᑦ ᐃᓄᖃᕐᓂᐊᖅᑐᖅ ᑎᑭᓐᓇᓱᖕᓂᖓᓂ ᐅᒃᑑᐸ 24, 2020.  

• ᐊᕐᕌᒍᑕᒫᑦ ᒪᑐᐃᖃᑦᑕᖅᑐᖅ ᑕᕆᐅᕐᒥ ᓈᓚᐅᓯᕆᔾᔪᑕᐅᔪᑦ ᐊᒻᒪᓗ ᐃᖏᕐᕋᔪᑦ ᐅᒥᐊᑦ ᐱᔨᑦᑎᕋᖅᑕᐅᕕᖓᑦ ᓈᓚᐅᑎᖃᕐᕕᖓᑦ 
ᐃᖃᓗᖕᓂ ᑕᐃᑲᓂᐅᓚᐅᖅᑐᖅ ᒪᐃ 20, 2020. ᒪᑐᐃᖓᐃᓐᓇᕐᓂᐊᖅᑐᖅ ᑭᓯᐊᓂ ᑎᓯᐱᕆ 21, 2020, ᑕᐃᑲᓂᓗ ᐅᑭᐅᖅᑕᖅᑐᖅ 

ᑲᓇᑕ ᐅᒥᐊᕐᔪᐊᓄᑦ ᐃᖏᕐᕋᔭᒃᑐᓄᑦ ᐱᔨᑦᑎᕋᕐᕕᖓᑦᑕ ᑭᒡᓕᐊᓄᑦ ᐱᔨᑦᑎᕋᖅᑎᑦ ᐃᑲᔪᓯᓂᐊᖅᑐᑦ ᐳᓕᔅᑳᑦ ᓈᓚᐅᓯᕆᕕᖓᑦ 
ᐅᒥᐊᕐᔪᐊᓄᑦ ᑎᑭᓪᓗᒍ 2021 ᑭᓯᐊᓂᓗ ᐅᑭᐅᖅᑕᖅᑐᖅ ᐅᒥᐊᕐᔪᐊᓕᕆᕕᖓ ᒪᒃᐱᖅᐸᒃ. 

• ᐅᒥᐊᖅᑐᕐᓂᖅ ᐱᓪᓗᒍ ᐅᖃᓕᒫᒐᑦ ᓴᕿᑕᐅᓂᐊᖅᑐᑦ ᑖᒃᑯᓇᖓᑦ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐱᔨᑦᑎᕋᖅᑎᑦ ᑐᓂᓯᓯᒪᓂᐊᖅᑐᑦ 
ᐱᒻᒪᕆᐅᔪᒥᒃ ᑕᕆᐅᕐᒥ ᐅᒥᐊᖅᑐᖅᑐᑦ ᑐᓴᐅᒪᔭᕆᐊᖃᖅᑕᖏᓐᓂᒃ ᐃᑲᔫᑎᓂᐊᕐᒪᑕ ᒪᑭᒪᓇᓱᐊᕈᑕᐅᔪᓄᑦ ᖃᓄᐃᓕᐅᕈᑕᐅᔪᓄᑦ 
ᐅᑭᐅᖅᑕᖅᑐᖅ ᓄᓇᖏᓐᓄᑦ. ᑕᒪᑐᒪᓂ ᐊᕐᕌᒍᒥ, ᑖᒃᑯᐊ ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ ᐱᔨᑦᑎᕋᖅᑎᑦ ᐃᒪᕐᒥᐅᑕᓕᕆᔨᖏᑦ 
ᐃᑭᒪᓂᐊᖅᑐᑦ ᑎᓴᒪᓂ ᑲᓇᑕᐅᑉ ᐅᒥᐊᕐᔪᐊᖏᓐᓂ ᐱᓐᖏᖕᓇᖅᑐᓕᕆᔨᒃᑯᑦ ᓯᐅᓯᐅᖅᑎᓪᓗᒋᑦ ᐅᑭᐅᖅᑕᖅᑐᒥ ᐱᕕᖃᕐᑎᑦᑎᕗᒍᑦ 
ᑕᕆᐅᖅ ᓇᑎᖓᓂᒃ ᓄᓇᓐᖑᐊᓕᐅᕆᔪᓂᒃ. ᐊᑐᖅᓯᓂᐊᖅᑐᑦ ᐱᐅᓂᖅᐹᓂᒃ ᖃᓄᕆᑦᑐᑐᐃᓐᓇᓂᒃ ᖃᖓᑦᑕᖅᑎᑕᐅᓯᒪᔪᑎᒍᑦ 
ᐊᖏᒡᓕᓂᖅᓴᐅᓂᐊᕐᒪᑦ ᖃᓅᑎᒋᒫᖔᑦᑕ ᑕᕆᐅᖅ ᓇᑎᖓ ᖃᐅᔨᓴᖅᑕᐅᓗᓂ ᐅᑭᐅᖅᑕᖅᑐᒥ.      

• ᐊᑖᒍᑦ ᐃᒪᕕᑦ ᓴᐳᒻᒥᔭᐅᔾᔪᑎᒃᓴᓄᑦ ᐸᕐᓇᐅᑎᑦ, ᑲᓇᑕ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᐱᓇᓱᐊᖃᑎᖃᑦᑎᐊᖏᓐᓇᕐᓂᐊᖅᑐᑦ 
ᓴᓇᖃᑎᒋᓗᒋᑦ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᐃᓄᐃᑦ ᐃᑲᔪᕐᓗᑎᒃ ᑲᓇᑕ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᐅᓇᑕᐅᑎᖏᑦ 
ᓇᓂᑐᐃᓐᓇᖅ ᐅᑭᐅᖅᑕᖅᑐᒥ, ᐊᒻᒪᓗ ᓇᓗᓇᐃᖅᓯᓗᑎᒃ ᓄᓇᓕᖕᓂᒃ ᐱᓕᕆᖃᑕᐅᔪᒪᔪᓂᒃ ᑕᒪᑐᒧᖓ ᓄᓇᖅᑲᖅᑳᖅᓯᒪᔪᑦ ᓄᓇᓕᖕᓂ 
ᐅᒥᐊᕐᒧᑦ ᐊᑭᓕᖅᓱᖅᑕᐅᓐᖏᓪᓗᑎᒃ ᑲᔪᓯᔪᓐᓇᕐᒪᖔᑦ ᐱᓕᕆᑎᑦᑎᔾᔪᑕᐅᔪᖅ, ᐅᑯᐊᓗ ᕿᓂᖅᑎᑦ ᐊᒻᒪᓗ ᐱᓐᖏᓇᖅᑐᓕᕆᔨᒃᑯᑦ 
ᐊᔪᖏᑦᑎᐊᖅᑐᑦ ᐅᒥᐊᑦ ᐊᒻᒪᓗ ᐊᓯᖏᑦ ᐱᓕᕆᔾᔪᑎᑦ ᑎᑭᐅᑎᓯᒪᔪᑦ ᒪᓕᒐᕐᓂᒃ ᐱᐅᓯᖏᓐᓄᑦ ᑲᓇᑕ ᐅᒥᐊᕐᔪᐊᑦ 
ᐱᓐᖏᖕᓇᖅᑐᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕ.    

ᖃᕆᓴᐅᔭᒃᑯᑦ ᑕᒪᑐᒧᖓ ᐊᑕᔪᑦ: 

• ᓄᓇᖅᐸᓯᖕᓂ ᐃᒫᓂ ᐅᒥᐊᖅᑐᖅᑐᓂᒃ ᐱᓐᖏᓇᖅᑐᓕᕆᔨᒃᑯᑦ ᐱᓕᕆᑎᑦᑎᔾᔪᑖᑦ  
• ᐃᖏᕐᕋᔪᓕᕆᔨᒃᑯᑦ ᑲᓇᑕ ᐊᑦᑕᕐᓇᖅᑐᖃᓐᖏᑦᑐᒃᑯᑦ ᐅᒥᐊᖅᑐᕆᐊᖃᕐᓂᖏᓐᓄᑦ ᑐᑭᒧᐊᒍᑎᖏᑦ    
• ᐃᖏᕐᕋᔪᓕᕆᔨᒃᑯᑦ ᑲᓇᑕ ᐱᖁᔭᕋᓛᖏᑦ ᐅᒥᐊᕐᓄᑦ ᐅᑭᐅᖅᑕᖅᑐᒥ   
• ᕿᓂᖅᑎᑦ ᐊᒻᒪᓗ ᐱᓐᖏᖕᓇᖅᑐᓕᕆᔨᒃᑯᑦ  
• ᑲᓇᑕᒥ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᐅᓇᑕᐅᑎᖏᑦ  
• ᐃᖅᑲᓇᐃᔮᕆᓂᐊᖅᑕᕐᓂᒃ ᐃᓕᓐᓂᐊᖅᑎᑕᐅᓗᑎᒃ ᑖᒃᑯᓄᖓ ᑲᓇᑕᒥ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ  

 
ᐅᖃᕐᕕᒋᓗᒍ ᐅᓇ: 

ᑐᓴᒐᒃᓴᓕᕆᔨᒃᑯᑦ   
ᐃᖃᓗᓕᕆᔨᒃᑯᑦ, ᐃᒪᕕᓕᕆᔨᒃᑯᑦ ᐊᒻᒪᓗ ᑲᓇᑕ ᐅᒥᐊᕐᔪᐊᑦ 
ᐱᓐᖏᖕᓇᖅᑐᓕᕆᔨᒃᑯᑦ 
204-984-4715 
XCA.Media@dfo-mpo.gc.ca  

  

 

ᑐᓴᐅᒪᑎᑕᐅᖏᓐᓇᕈᓐᓇᖅᑐᑎᑦ ᐅᑯᑎᒎᓇᖅ 

• ᒪᓕᒃᑎᒍᑦ ᑲᓇᑕ ᐅᒥᐊᕐᔪᐊᑦ ᐱᓐᖏᖕᓇᖅᑐᓕᕆᔨᒃᑯᑦ ᐅᑯᑎᒍᑦ Twitter, Facebook, Instagram ᐊᒻᒪᓗ YouTube. 
• ᑎᑎᖃᐅᓯᐊᖃᑦᑕᕈᒪᒍᕕᑦ ᑐᓴᒐᒃᓴᓂᒃ ᐊᒻᒪᓗ ᐊᓯᖏᓐᓂᒃ ᑕᒪᐅᓐᓇ ᖃᕆᓴᐅᔭᒃᑯᑦ. ᑐᑭᓯᒋᐊᕈᓐᓇᖅᑐᑎᑦ ᐅᒡᕙᓘᓐᓃᑦ ᐅᓇ ᑎᑎᕋᕐᕕᒋᓗᒍ, 

ᒪᑐᐃᕐᓗᒍ ᐅᕘᓇ http://www.dfo-mpo.gc.ca/media/rss-eng.htm 

https://www.ccg-gcc.gc.ca/search-rescue-recherche-sauvetage/irb-esc/index-eng.html
http://www.tc.gc.ca/media/documents/marinesafety/TP-511e.pdf?WT.mc_id=87y56
https://www.canada.ca/en/transport-canada/news/2020/05/the-government-of-canada-announces-new-measures-for-pleasure-craft-in-northern-communities.html
http://www.ccg-gcc.gc.ca/sar/home
https://ccga-gcac.ca/
http://www.ccg-gcc.gc.ca/College-and-Careers/Careers
mailto:XCA.Media@dfo-mpo.gc.ca
https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC
http://www.dfo-mpo.gc.ca/media/rss-eng.htm

